
a forma ûnn-a regiön

industriösa e forte

da libera Nazion!






A CRISTOFORO COLOMBO



Colombo, a l'é ridicola

di grandi ommi a sorte,

de no possede a paxe

manco a-o delà da morte;

specie se a votte càpita,

e a Tî proprio succede,

de no possede in regola

de nascita ûnn-a fede.

Cörpa di tempi barbari

ne-i quae Tî t'ë vissûo,

se ö scito da têu nascita

o no l'é ben segûo;

ma a cörpa vera e mascima

l'é a teû celebritae

se te vêuan dâ i natali

çento localitae.



Grossa fatiga! Inûtile

tormento a vëgie carte,

forzae pe fane appoggio

a l'ambizion de parte;

oppûre de man abili

